
ᐱᓇᓱᑦᑕᕕᓂᕐᓂᒃ ᑐᓴᕐᑎᓯᐅᑎᒃ 

ᓯᑦᑎᒻᐱᕆᒥ ᓅᕕᒻᐱᕆᒧᑦ 2024 

 

ᐃᓄᓐᓂᒃ ᐊᑦᑕᓇᕐᑐᒦᑦᑎᓯᑦᑕᐃᓕᓂᖅ ᐱᓇᓱᕝᕕᖓ ᐃᑉᐱᒋᔭᖃᓕᐅᒥᑎᑦᓯᓲᖅ ᐅᐃᒪᓇᕐᑐᓂᒃ 

ᐊᑐᐃᓐᓇᕈᕐᑎᓯᒪᓂᕐᓂᒃ ᐊᒻᒪᓗ ᐃᑲᔪᕐᓯᓂᕐᒧᑦ-ᐃᓕᖓᔪᑦ ᓱᖃᑦᓯᐅᑏᑦ. ᐱᓗᐊᕐᑐᒥ, ᐱᓇᓱᕝᕕᒃ 

ᐱᓇᓱᖃᑎᖃᖏᓐᓇᓲᖅ 14-ᓂᒃ ᑲᕙᒫᐱᓐᓂᒃ ᓲᖑᓯᒋᐊᕆᓂᕐᒧᑦ ᐸᕐᓇᓂᕐᓂᒃ, ᐊᒻᒪᓗ ᐃᓄᓐᓂᒃ ᐊᒻᒪᓗ 

ᐱᓇᓱᒍᑎᖃᕐᓂᑯᑦ ᐱᑦᓴᑕᖃᕐᑎᑕᐅᒍᑎᖏᑦ ᐃᑯᐊᓪᓚᑐᕐᓂᐊᑎᒃᑯᑦ ᐊᒻᒪᓗ ᕿᓂᕐᓂᒧᑦ ᐊᓐᓇᑐᐃᓂᕐᓄᓗ 

ᐱᓇᓱᐊᕐᑕᐅᒍᑎᖏᓐᓄᑦ.  

ᐋᕐᕿᒋᐊᕐᑕᐅᓯᒪᔪᖅ - ᓄᓇᕕᒻᒥ ᐃᑯᐊᓪᓚᑎᑦᓯᑌᓕᒪᓂᕐᒧᑦ ᐸᕐᓇᓯᒪᐅᑎᖓ (R-NFSCP)    

ᐱᖁᑎᒻᒪᕆᓐᓂᒃ ᐱᓇᓱᐊᕐᓂᖅ  

ᑕᑯᖃᑦᑕᑐᒍᑦ ᐱᕙᓪᓕᐊᒐᐅᒐᕐᑐᓂᒃ ᑐᓂᔭᐅᕙᓪᓕᐊᔪᓂᒃ ᓄᑖᓂᒃ ᐃᑯᐊᓪᓚᑐᕐᓂᐅᑏᑦ ᓄᓇᒃᑰᔫᖏᓐᓂᒃ ᐊᑯᓕᕕᒻᒧᑦ, 

ᐊᐅᐸᓗᒻᒧᑦ, ᑲᖏᕐᓱᔪᐊᒧᑦ, ᑲᖏᕐᓱᒧᑦ, ᑰᑦᔪᐊᒧᑦ, ᖁᐊᕐᑕᒧᑦ ᑕᓯᐅᔭᕐᒧᓗ. ᖃᒻᒥᐅᓂᕐᐸᐅᔪᑦ ᑐᓴᕐᑎᑕᐅᒍᑎᒋᓯᒪᔭᕗᑦ 

ᐅᖃᐅᑦᔨᐅᒍᑎᓖᑦ ᐅᕙᑦᑎᓂᒃ ᑎᒥᖓ ᑐᓂᔭᐅᓛᕐᓂᖓᓂᒃ ᑯᐯᒃ ᓴᓇᕕᖓᓄᑦ ᓅᕕᒻᐱᕆᐅᓕᕐᐸᑦ. ᑐᓂᔭᐅᕕᑦᓴᖓᑕ 

ᐅᓪᓗᖓ ᓈᒻᒪᓈᖏᓐᓇᑐᖅ 2025 ᕿᑎᖓᓄᑦ. 

ᓴᓇᔭᐅᓂᖏᑦ ᐃᑯᐊᓪᓚᑐᕐᓂᐊᑏᑦ ᓄᓇᒃᑰᔫᖃᐅᑎᖏᑦ ᐳᕕᕐᓂᑐᒥ, ᐃᓄᒃᔪᐊᒥ, ᐊᐅᐸᓗᒻᒥ ᑲᖏᕐᓱᔪᐊᒥᓗ 

ᐱᔭᕇᕐᑕᐅᓯᒪᓕᕐᑐᑦ ᐊᒻᒪᓗ ᐱᓇᓱᕝᕕᐅᔪᑦ ᑐᓂᔭᐅᒍᑎᐅᓯᒪᓕᕐᓱᑎᑦ ᑲᕙᓛᐱᒃᑯᖏᓐᓄᑦ. ᐱᒍᑦᔨᐅᑏᑦ ᑕᓯᐅᔭᒧᑦ, 

ᑲᖏᕐᓱᒧᑦ, ᖁᐊᕐᑕᒧᑦ ᐊᑯᓕᕕᐅᓪᓗ ᐃᑯᐊᓪᓚᑐᕐᓂᐊᑏᑦ ᓄᓇᒃᑰᔫᖃᐅᑎᖏᑦ ᐱᑖᕐᑎᓯᒍᑕᐅᓯᒪᓕᕐᑐᑦ 

ᐱᔭᕇᕐᑕᐅᕕᑦᓴᖓ ᐅᓪᓗᖁᑎᓕᐅᕐᑕᐅᓯᒪᔪᖅ ᑕᒃᑯᖓ ᐊᕐᕌᒍᕐᒧᑦ ᐊᑯᓕᕕᒻᒧᑦ ᖁᐊᕐᑕᒧᓪᓗ. ᐱᒍᑦᔨᔭᐅᒍᑏᑦ 

ᑐᓂᔭᐅᒍᑎᐅᓯᒪᓕᕐᑐᑦ ᓴᓪᓗᓄᑦ, ᐊᖏᔫᖕᖏᑐᒥᒃ ᓄᑕᐅᓯᓕᒋᐊᕆᓃᑦ ᐱᒋᐊᕐᑕᕕᓂᐅᔪᑦ ᐅᐱᕐᖔᑯᑦ, ᐊᒻᒪᓗ 

ᐱᔭᕇᕐᑕᐅᓂᑦᓴᖓ ᑐᓂᔭᐅᒍᑎᐅᓂᑦᓴᖓᓗ ᓂᕆᐅᒋᔭᐅᔪᑦ ᐅᑭᐊᑦᓴᖓᓂᒃ 2025.  

ᐃᑯᐊᓪᓚᑐᕐᓂᐊᑎᐅᓂᕐᒥᒃ ᐱᒋᐅᕐᓴᓂᖅ  

ᑲᔪᓯᔭᐅᓂᖃᓛᕐᑐᖅ ᓄᓇᕕᒻᒥ ᐃᑯᐊᓪᓚᑐᕐᓂᐊᑏᑦ ᐱᒋᐅᕐᓴᔭᐅᒍᑎᖏᑦ ᐱᒋᐊᕆᐊᓪᓛᓗᑎᑦ ᑕᒃᑲᓂ ᐅᑭᐊᒥ. 

ᐃᓄᓐᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒥᒃ ᐱᓇᓱᑦᑎᖏᑦ ᓄᓇᓕᓕᒫᓂᒃ ᐃᓕᑕᕆᔭᐅᒍᑎᓖᑦ ᐃᓕᓐᓂᐊᑎᑦᓯᔩᑦ 

ᓯᕗᓕᕐᓂᓖᑦ ᐱᒋᐅᕐᓭᓂᕐᒥᒃ. ᑕᒪᓐᓇ ᐊᑯᓃᕐᑐᒥᒃ ᐱᒋᐅᕐᓭᓂᕐᒥᒃ ᑲᔪᓯᐅᑦᔨᔪ ᒃ ᐊᑐᕆᐊᖃᕋᔭᕐᑐᓂᒃ ᐊᑕᐅᓯᕐᒥᒃ 

ᑎᑭᑦᓱᒍ ᒪᕐᕉᓄᑦ ᐊᕐᕌᒎᓐᓄᑦ ᑲᔪᓯᐅᑦᔨᔭᐅᒋᐊᓕᒃ. 

 ᐊᑦᑕᓇᕐᑐᒦᑦᑎᓯᑦᑌᓕᓂᖅ ᑲᔪᓯᐅᑦᔨᓲᑦ ᐊᔪᐃᓐᓇᕐᓂᒥᒃ ᐃᑯᐊᓪᓚᑐᕐᓂᐊᑎᓂᒃ ᐱᒋᐅᕐᓭᖏᓐᓇᖃᑦᑕᓂᕐᒥᒃ 

ᑲᔪᓯᐅᑦᔨᔭᐅᑦᓯᐊᓂᒃᑯᑦ, ᐊᒻᒪᓗ ᐊᔪᐃᓐᓇᓲᖑᑦᓱᓂ ᑲᒪᒋᔭᖃᕈᓐᓇᓂᕐᒥᒃ ᐃᓚᖏᓐᓂᒃ ᑲᕙᒫᐲᑦ 

ᑐᑦᓯᕌᒋᓯᒪᔭᖏᓐᓂᒃ. 

ᐊᓯᖏᑦ ᐱᓇᓱᐊᕐᑕᕕᓃᑦ  

SAR ᖃᐅᔨᓴᕐᓂᖅ 

ᖃᐅᔨᓴᕐᓂᖅ: ᒪᕐᕈᐃᖑᑦᓱᑎᑦ ᖃᐅᔨᓴᕐᑏᑦ ᐱᓇᓱᒋᐊᕐᑎᑕᕕᓂᐅᔪᑦ 11-ᓄᑦ ᓄᓇᓕᓐᓄᑦ ᑕᒃᑲᓂ ᐅᐱᕐᖔᒥ, 

ᑲᑎᕐᓱᐃᒋᐊᕐᑐᓯᒪᑦᓱᑎᑦ ᑐᓴᕐᑎᓯᐅᑎᑦᓴᓂᒃ ᑭᖑᓂᕐᒥᒃ ᕿᓂᕐᓂᕕᓂᐅᔪᓂᒃ ᐊᒻᒪᓗ ᐊᓐᓇᐅᒪᑎᑦᓯᓂᕕᓂᐅᔪᓂᒃ, 

ᑲᒪᒋᔭᖃᕋᓱᐊᕐᓂᓄᑦ ᐊᑦᓱᕉᑎᐅᓚᐅᕐᑐᓂᓪᓗ, ᐊᒻᒪᓗ ᐱᐅᓯᒋᐊᕆᐊᓕᓐᓂᒃ ᑕᒪᒋᓐᓄᑦ ᐃᒪᕐᐱᒧᑦ ᐊᒻᒪᓗ ᓄᓇᒥ 

ᕿᓂᕐᑎᓄᑦ ᐊᓐᓇᑐᐃᓂᕕᓂᕐᓄᓗ. ᐊᒥᐊᒃᑰᔪᑦ ᓄᓇᓖᑦ ᐱᖓᓲᔪᑦ ᐳᓛᕆᐊᕐᑕᐅᓛᕐᑐᑦ ᑕᕐᕿᓂ ᙯᔪᓂᒃ ᐊᒻᒪᓗ 

ᓀᓈᕐᓯᒪᔪᒥᒃ ᑐᓴᕐᑎᓯᐅᑎᒃ ᑐᓂᐅᕐᖃᑕᐅᓛᕐᑐᖅ ᑲᑎᕐᓱᐊᖑᔪᓕᒫᑦ ᑐᑭᒧᐊᓕᕐᑎᑕᕕᓂᐅᒌᕐᐸᑕ. 

ᓯᕗᓪᓕᐹᒥ ᐃᑦᓯᕙᖃᑎᒌᓐᓂᕕᓂᖏᑦ ᓄᑕᐅᓯᓕᕐᓯᒪᔫᑉ ᐅᑭᐅᕐᑕᑐᒥ ᐊᒻᒪᓗ ᑕᕐᕋᑎᓐᓂ ᕿᓂᕐᓂᓄᑦ ᐊᒻᒪᓗ 

ᐊᓐᓇᑐᐃᓂᕐᓄ ᑲᑎᒪᔨᖏᑦ ᑲᑎᒪᔪᕕᓃᑦ ᔨᐊᓗᓀᕝᒥᑦ ᓅᕕᒻᐱᕆ 5-ᖑᑎᓪᓗᒍ, ᐊᒻᒪᓗ ᐃᓄᓐᓂᒃ 

ᐊᑦᑕᓇᕐᑐᒦᑦᑎᓯᑦᑌᓕᕐᒥᒃ ᑐᑭᒧᐊᑦᑎᓯᔨᖓ ᒥᑦᔅ ᕖᐅᓪ ᐁᓯᒪᔪᕕᓂᖅ. ᐱᑦᔪᑎᖃᓚᐅᕐᑐᑦ ᓄᑕᐅᓯᓕᕐᑎᕆᓂᕐᒥᒃ 

ᑖᑦᓱᒥᖓ ᐃᑦᓯᕙᕕᐅᔪᒥᒃ ᐱᐅᓯᒋᐊᕐᑕᐅᓂᑦᓴᖓᓄᑦ ᐃᓗᐊᒍᑦ ᐱᖁᔭᓕᕆᔭᐅᒍᑎᖏᓐᓂᒃ ᐃᑲᔪᖃᑎᒌᓐᓂᑯᑦ 

ᐃᓚᐅᑎᓪᓗᒋᑦ ᐊᑦᔨᒋᔭᐅᖕᖏᑐᖅ ᐅᑭᐅᕐᑕᑐᒥᒃ ᕿᓂᕐᓂᓄᑦ ᐊᓐᓇᐅᒪᒐᓱᐊᕐᓂᓄᓪᓗ ᑲᒪᒋᓲᕆᖏᑦ. 

ᓄᓇᕘᑦᒥ ᓄᓇᖓᓂᒃ ᕿᓂᕐᓂᓄᑦ ᐊᓐᓇᐅᒪᒐᓱᐊᕐᓂᓄᓪᓗ ᑐᑭᒧᐊᑦᑎᓯᔨᖓᑕ ᑲᑎᒪᓂᖏᑦ ᐊᑐᕐᑕᐅᓂᖃᓚᐅᕐᑐᖅ 

ᐃᖃᓗᓐᓂ ᓅᕕᒻᐱᕆ 15-17. ᐊᒥᓱᒐᓛᑦ ᐃᓄᓐᓂᒃ ᐊᑦᑕᓇᕐᑐᒦᑦᑎᓯᑦᑌᓕᔩᑦ ᐱᓇᓱᑦᑎᖏᑦ ᐃᓚᐅᔪᕕᓃᑦ 

ᑕᑯᓐᓇᕆᐊᕐᓯᒪᑐᐃᓐᓇᓱᑎᑦ. ᐱᕕᑦᓴᖃᕈᑕᐅᓚᐅᕐᑐᖅ ᐃᓄᓐᓂᒃ ᐊᑦᑕᓇᕐᑐᒦᑦᑎᓯᑦᑌᓕᔩᑦ ᐱᓇᓱᑦᑎᖏᓐᓂᒃ 

ᐱᐅᓯᒋᐊᕐᑎᓯᒍᓐᓇᓱᓱᓂ ᖃᓄᐃᓕᖓᐅᓯᕆᔭᕗᓐᓂᒃ ᓄᓇᕘᑦ ᐅᐃᒪᓇᕐᑐᓕᕆᔨᖏᑦᑕ ᐊᐅᓚᑦᓯᔨᖏᑦᑕ 

ᐱᓇᓱᖃᑎᒌᖏᑦ. 

ᖃᓄᐃᓕᖓᐅᓯᕆᔭᖏᑦ ᐃᓄᓐᓂᒃ ᐊᑦᑕᓇᕐᑐᒦᑦᑎᓯᑦᑌᓕᔩᑦ ᐊᒻᒪᓗ ᑲᓇᑕᐅᑉ ᓯᑦᔭᖓᓂᑦ ᓴᐳᑦᔨᔨᖏᑦ 

ᐊᓯᑦᔨᐸᓪᓕᐊᖏᓐᓇᒪᑦ ᓱᕐᖁᐃᓯᓯᒪᓕᕐᑐᓂᓪᓗ ᐃᓘᓐᓈᒍᑦ ᐱᕚᓪᓕᖁᑎᑦᓴᐅᒐᔭᕐᑎᓗᒍ. ᑯᕆᒃ ᓕᖕᑲᐅᑦ, ᒥᑦᔅ ᕖᐅᓪ 

ᐊᒻᒪᓗ ᕗᕌᓐᔅ-ᓯᐅᓪᕕ ᓗᐊᓯᐊᓪ ᐁᓯᒪᔪᕕᓃᑦ ᑲᓇᑕᐅᑉ ᓯᑦᔭᖓᑕ ᓴᐳᑦᔨᔨᖏᑦᑕ ᐅᑭᐅᕐᑕᑐᒥ ᐃᒪᕐᕆᖓᓂᒃ 

ᓴᐳᑦᔭᐅᓂᖓᑕ ᐸᕐᓇᓯᒪᐅᑎᖓᓂᒃ 2.0 ᐱᒋᐊᓪᓛᒐᓱᐊᕐᓂᒧᑦ ᐃᓗᐃᓐᓂᓴᒥᒃ ᓇᑯᕐᓴᕈᓐᓇᓯᓂᕐᒥᒃ ᐋᕐᕿᓱᕐᑕᐅᓯᒪᔪᒥᒃ 

ᐃᒪᕐᐱᒥ ᑭᐅᔭᐅᓂᕐᒧᑦ ᐸᕐᓇᑎᖏᓐᓂᒃ (IMRP), ᐃᒪᕐᐱᒥ ᑯᕕᕕᐅᔪᕕᓂᕐᓂᒃ ᐱᖁᑎᖏᑦᑕ ᐊᑐᐃᓐᓇᐅᒍᑎᖏᑦ 

(Caches), ᓯᑦᔭᒥ ᐃᒪᕐᐱᒧᑦ ᑲᒪᒋᔭᑦᓴᓂᒃ ᐱᓇᓱᖃᑎᒌᑦ (CMRT), ᐊᒻᒪᓗ ᐊᕙᑎᑦᑎᓂᒃ ᑲᒪᒋᔭᖃᕐᓂᒧᑦ 

ᐱᒋᐅᕐᓭᓂᖅ ᐱᒋᐅᕐᓴᑎᑕᐅᓂᓗ (ER T&E). 

ᐱᓪᓗᑯᒋᐊᓕᓐᓂᒃ ᐃᓕᓐᓂᐊᓯᒪᔪᕐᓄᓗ ᑭᓯᐊᓂ ᐃᒪᕐᐱᒥ ᕿᓂᕐᓂᓄᑦ ᐊᓐᓇᑐᐃᓂᕐᓄᓗ ᐱᒋᐅᕐᓴᑕᐅᓂᖅ 

ᑐᓂᔭᐅᓂᖃᓚᐅᕐᑐᖅ ᓯᑕᒪᐅᔪᕐᑐᓄᑦ ᓄᓇᕕᒻᒥ ᐊᓐᓇᑐᐃᓂᕐᓄᑦ ᐅᒥᐊᕐᑐᑎᖏᑦ ᐱᐊᕆ ᓴᐅᓐᑦᒥ ᐋᓐᑎᐊᕆᐆᒥ 

ᐆᑦᑑᐱᕆᐅᑎᓪᓗᒍ. ᑕᒪᓐᓇ ᐱᓇᓱᐊᕈᑕᐅᔪᖅ ᐱᕕᑦᓴᖃᕐᑎᑕᐅᓚᐅᕐᑐᖅ ᐃᑲᖃᑎᒌᓐᓂᖏᓐᓄᑦ ᓯᑦᔭᒥ 

ᓴᐳᒻᒥᔨᖏᓐᓄᑦ, ᒪᑭᕝᕕᑯᓐᓄᑦ ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ. ᑭᒡᒐᑐᕐᑎᖏᑦ ᐱᓯᒪᔪᑦ ᓄᓇᕕᒻᒥ 

ᐱᑦᓴᓂᐊᕐᑐᕕᓃᑦ ᐃᓘᓐᓇᖏᓐᓂᒃ ᐱᒋᐅᕐᓭᒍᑕᐅᔪᓂᒃ ᐊᒻᒪᓗ ᐊᑦᓱᕈᕐᑎᓯᔪᕕᓂᐅᑦᓱᑎᒃ ᐃᓕᓐᓂᐊᑎᑦᓯᔨᒥᓂᒃ 

ᐃᓚᖏᑎᒍᑦ - ᑌᓯᒍᑎᐅᒍᓐᓇᖅ ᐱᔪᓐᓇᐅᑎᖃᕐᓂᖏᓐᓂᒃ ᐊᒻᒪᓗ ᐱᒍᓐᓇᓂᕆᔭᖏᓐᓂᒃ ᓄᓇᕕᒻᒥᐅᑦ ᕿᓂᕐᓂᓄ 

ᐊᓐᓇᑐᐃᓐᕐᓄᓗ ᐱᓇᓱᖃᑎᒌᕆᔭᖏᓐᓂᒃ. 

ᐳᐃᑦᔨᑦ ᐹᕋᑎᔅ, ᐃᓄᓐᓂᒃ ᐊᑦᑕᓇᕐᑕᒦᑦᑎᓯᑦᑌᓕᓂᕐᒥᒃ ᑐᑭᒧᐊᑦᑎᓯᔨ, ᕗᕌᓐᔅ-ᓯᐅᓪᕕ ᓗᐊᓯᐊᓪ, ᐊᖓᔪᕐᖄᕐ 

ᖃᓄᐃᓘᒋᐊᖁᔨᔨ ᐊᒻᒪᓗ ᑯᐃᔅ ᑕᕐᕿᐊᐱᒃ, ᐃᓄᓐᓂᒃ ᐊᑦᑕᓇᕐᑕᒦᑦᑎᓯᑦᑌᓕᓂᕐᒥᒃ ᐱᓪᓗᑯᑦᑐᓕᕆᔨ ᐊᒻᒪᓗ 

ᐱᓇᓱᖃᑎᒌᓂᒃ ᓯᕗᓕᕐᑎᖓ, ᐃᓚᐅᔪᕕᓃᒃ  26-ᒋᓕᕐᑕᖓᓂᒃ ᐊᕐᕌᒍᑕᒫᑦ ᐃᓄᓐᓂᒃ ᐊᑦᑕᓇᕐᑕᒦᑦᑎᓯᑦᑌᓕᓂᕐᒥᒃ 

ᑲᑎᒪᓂᒻᒪᕆᖓᓂᒃ ᑯᐯᒃ ᓯᑎᒥ. ᐊᒥᓱᐃᖑᔪᑦ ᑲᑎᒪᓂᐊᐲᑦ ᐊᑑᑎᔭᐅᓚᐅᕐᑐᑦ ᓯᕗᓂᑦᑎᓂᒃ ᓄᓇ 

ᓴᔪᑉᐱᓚᖕᖑᓱᑦᑐᓂᒃ ᓯᕗᓕᐅᕆᓯᒪᓂᕐᒧᑦ, ᐊᒻᒪᓗ ᐃᓱᒪᖃᕈᑎᒋᔭᐅᒍᑎᖏᓐᓄᑦ ᐅᓕᓐᓂᕕᓂᕐᓄᑦ ᐊᒻᒪᓗ ᓇᐹᕐᑐᐃᑦ 

ᐃᑯᐊᓪᓚᑐᕕᓂᐅᑦᓴᓕᕐᐸᑕ, ᑐᑭᓯᓇᕐᑎᓯᒋᐊᕐᓂᑯᑦ ᐊᐅᓚᑦᔭᒋᐊᕈᑏᑦ ᐸᕐᓇᓯᒪᐅᑎᖏᓐᓂᒃ ᐊᒻᒪᓗ 

ᐃᓕᑦᓯᒍᑕᐅᔪᕕᓂᕐᓂᒃ ᓄᓇᓕᒻᒥᒃ ᐃᓄᐃᔦᒋᐊᖃᕐᓯᒪᓂᕕᓂᕐᒥᒃ. 

ᕿᒪᑦᓯᒋᐊᖃᕐᓂᓄᑦ ᐸᕐᓇᓯᒪᐅᑎᒃ: ᐱᓇᓱᕝᕕᒃ ᒫᓐᓇᐅᑎᓪᓗᒍ ᐱᓇᓱᐊᕐᒥᔪᑦ ᕿᒪᑦᓯᒋᐊᖃᕐᓃᑦ ᐸᕐᓇᓯᒪᐅᑎᖓᓂᒃ, 

ᓄᓇᑐᐃᓐᓇᖅ ᐃᑯᐊᓪᓚᓴᕐᓂᐸᑦ ᕿᒪᑦᓯᑎᑦᓯᒋᐊᖃᓚᕿᑦᓱᓂ ᓄᓇᓕᒻᒥᐅᓂᒃ. ᖃᐅᔨᒋᐊᕕᖃᕐᓯᒪᓕᕐᑐᒍᑦ ᖃᓄᕐᑑᓂᕐᒧᑦ 

ᐱᓇᓱᐊᖃᑎᒋᔭᑦᑎᓂᒃ ᖃᐅᔨᓴᕐᓂᓄᑦ ᐱᕕᑦᓴᖃᕈᑎᐅᒐᔭᕐᑐᓂᒃ ᐃᑲᕐᓂᒧᑦ ᑌᒣᑦᑐᑕᖃᑦᓴᓂᕐᐸᑦ ᐊᒻᒪᓗ 

ᐊᑦᑕᓇᕐᑐᒦᑦᑎᓯᓕᕐᓗᓕ ᐃᓄᐃᑦ ᐃᓅᓯᖏᓐᓂᒃ. ᓯᓚᐅᑉ ᐊᓯᑦᔨᓯᒪᓂᖓ ᓱᕐᕃᓯᒪᓂᖃᓕᕐᑐᖅ ᐅᑭᐅᕐᑕᑐᒥᑦ, 

ᖁᕝᕙᒋᐊᕐᓯᒪᓕᕐᓱᓂ ᐆᕐᖂᓂᐅᓲᑦ, ᐊᖏᓕᒋᐊᕐᑎᓯᓯᒪᓚᕿᔪᖅ ᐊᑦᑕᓇᕐᑑᔪᓂᒃ ᐊᑦᑐᐊᔭᐅᔪᓂᒃ ᑕᒪᑦᓱᒧᖓ 

ᐊᑦᑕᓇᕐᑑᔪᒧᑦ. 

ᓴᐱᓕᕐᓯᒌᑦᑑᓂᕐᒧᑦ ᐸᕐᓇᓯᒪᐅᑎᒃ: ᑯᐯᒃᑯᑦ ᑐᕐᖃᑕᕐᕕᖓ ᐃᓄᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ (MSP) 

ᐅᐸᓐᓂᔪᕕᓃᑦ ᐱᓇᓱᕝᕕᒥᒃ ᓄᐃᑦᓯᓚᖓᓂᕐᒥᓄᑦ ᐱᓇᓱᒐᕐᒥᒃ ᐊᑐᓕᕐᑎᓯᓂᕐᒧᑦ ᓯᓚᒧᑦ ᓱᒃᑯᑕᐅᑐᐃᓐᓇᕆᐊᓕᓐᓂᒃ 

ᓄᓇᓕᓕᒫᑦ ᐊᐅᓚᑦᓯᒐᓱᐊᕈᓐᓇᓂᖏᓐᓄᑦ, ᐊᒻᒪᓗ ᐋᕐᕿᓱᐃᓂᕐᒧᑦ ᓄᓇᕕᒻᒥ ᐃᓄᓕᒫᓂᒃ ᐊᑦᑕᓇᕐᑐᒦᑦᑌᓕᓂᕐᒥᒃ 

ᐃᓕᓐᓂᐊᑎᑦᓯᓂᕐᒧᑦ ᐊᒻᒪᓗ ᖃᐅᔨᒪᓕᕐᑎᓯᓂᕐᒥᒃ ᖃᓄᕐᑑᕈᑎᓕᐅᕐᓂᖅ ᐸᕐᓇᓯᒪᐅᑎᒥᓪᓗ. ᑕᒪᑦᓱᒪᐅᑉ 

ᐱᓇᓱᐊᕐᑕᐅᓂᖓ ᐱᒋᐊᕐᑕᐅᒐᔭᕐᑐᖅ 2025-ᖑᓕᕐᐸᑦ ᐃᖏᕐᕋᓂᖃᕐᓗᓂ ᐱᖓᓱᓂᒃ ᐊᕐᕌᒍᕐᓂᒃ. ᐊᖏᖃᑎᒌᒍᑎᖓ 

ᐊᓪᓚᑕᐅᓂᖃᓕᕐᑐᖅ ᑐᕐᖃᑕᕐᕕᑯᓐᓄᑦ ᐊᖏᕈᑕᐅᓂᑦᓴᖓᓄᑦ ᑕᒪᑦᓱᒪᐅᑉ ᐱᓇᓱᐊᕐᑕᐅᓂᑦᓴᖓ. 

ᑐᑭᒧᐊᑦᑎᓯᔪᕕᓃᑦ ᓄᓇᕕᒻᒥ ᐊᕐᕌᒍᑕᒫᑦ ᐃᑯᐊᓪᓚᑐᕐᓂᐊᑏᑦ ᐊᖓᔪᕐᖄᖏᑦᑕ ᑲᑎᒪᓂᖓᓂᒃ ᓯᑦᑎᒻᐱᕆ 16-20-

ᒧᑦ ᒪᓐᑐᔨᐊᒥ. ᖃᐅᔨᒪᔭᕐᒥᓂᒃ-ᖃᐅᔨᖃᑦᑕᐅᑎᓂᖅ ᐱᔭᐅᓚᐅᕐᒥᔪᒻ, ᐃᑯᐊᓪᓚᑐᕐᓂᐊᑏᑦ ᐱᒋᐅᕐᓴᔭᐅᓂᖏᑦ, ᐊᒻᒪᓗ 

ᐃᓗᓕᓪᓚᕆᖏᓐᓂᒃ ᐅᖃᓕᒪᒍᑎᖃᕐᓱᑎᑦ ᖃᓄᖅ ᓄᓇᕕᐅᑉ ᐃᑯᐊᓪᓚᑐᕐᓂᐊᓂᕐᒥᒃ ᐊᖓᔪᕐᖄᕆᔭᖏᑦ 

ᑲᒪᒋᔭᖃᕈᓐᓇᕋᔭᕐᒪᖔᑕ ᐊᑦᑕᓇᖕᖏᑐᒃᑯᑦ ᐊᑦᑕᓇᕐᑐᑕᖃᕐᓂᖓᓂᒃ ᐆᑦᑑᑎᒋᓗᒍ ᐃᑯᒪᒨᓕᖓᔪᓂᒃ 

ᐃᑯᐊᓪᓚᑐᓕᕆᓃᑦ ᐊᒻᒪᓗ ᐱᑎᑕᐅᓗᑎᑦ ᐃᑲᔪᕐᓯᔭᐅᒍᓐᓇᓂᕐᒥᒃ ᐱᐅᓯᒋᐊᕈᑎᑦᓴᒥᓂᒃ ᐃᑯᐊᓪᓚᑐᕐᓂᐊᑎᖏᑦᑕ 

ᐊᑦᑕᓇᕐᑐᒦᑦᑎᓯᒋᐊᖃᖕᖏᓂᖏᓐᓂᒃ ᓄᓇᓕᒻᒥᑕ ᐃᓗᐊᓂ. 

ᓴᕐᕿᑎᑦᓯᓂᖃᓚᐅᕐᒥᔪᖅ ᐊᑦᑕᓀᑦᑐᓕᕆᓂᕐᒥᒃ ᖃᓄᕐᑑᑕᐅᒍᑎᒋᓲᖏᓐᓂᒃ ᓯᒥᑦᑐᐃᔨᖏᑦᑕ ᑯᐯᒃᑯᑦ ᐊᒻᒪᓗ 

ᐱᐊᑦᓱᓈᕝᑯᑦ/ᐃᓚᒌᓴᒃᑯᓗ; ᓄᓇᕕᒻᒥ ᐃᑯᐊᓪᓚᑐᕐᓂᐊᓂᕐᒧᑦ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐸᕐᓇᓯᒪᒋᐊᖕᖓᐅᑎᖓᖓ 

ᐱᓯᒪᑎᓪᓗᒍ ᑯᐯᒃ ᑐᕐᖃᑕᕐᕕᖓᓂᒃ; ᐊᒻᒪᓗ ᓄᓇᕕᐅᑉ ᐊᓯᑦᔨᐸᓪᓕᐊᓂᖓ ᐅᐃᒪᓇᕐᑐᓕᕆᓂᐅᑉ ᐸᕐᓇᓯᒪᐅᑎᖏᑦᑕ 

ᑐᖕᖓᕕᒋᓲᖏᑦ ᐱᑎᓪᓗᒋᑦ ᐃᓗᓯᓕᕆᓂᕐᒥᒃ ᑲᑎᒪᔨᖏᓐᓂᒃ ᐊᒻᒪᓗ ᑲᓇᑕᐅᑉ ᓯᑦᔭᖓᑕ ᓴᐳᓐᓂᐊᑎᖏᓐᓄᑦ, 

ᐊᒻᒪᓗ ENPQ-ᑯᓂᑦ ᑕᕐᕿᑕᒫᑦ ᐱᒋᐅᕐᓭᖃᑦᑕᓯᒪᓂᒃᑯᑦ ᐊᒻᒪᓗ ᐃᓕᑕᕆᔭᐅᒍᑎᓕᕆᓂᖃᕐᑎᓯᓲᖑᓂᖏᑦ. 

ᐱᓇᓱᐊᕈᓯᕐᒥᒃ, ᐃᑯᐊᓪᓚᑐᕐᓂᐊᓂᐅᑉ ᐊᖓᔪᕐᖄᖏᑦ ᐳᓛᕆᐊᕐᓂᒥᔪᑦ ᐳᐊᐃᑦ-ᑭᓕᐊ ᐃᑯᐊᓪᓚᑐᕐᓂᐊᕕᖓ 55 

ᐊᒻᒪᓗ ᒪᓐᑐᔨᐊ ᒥᕝᕕᖓᑕ ᐱᖁᑎᖃᑦᓯᐊᑐᒻ ᐃᑯᐊᓪᓚᑐᕐᓂᐊᕕᖓᖓ, ᐃᑯᐊᓪᓚᑐᕐᓂᐊᑏᑦ ᐊᖓᔪᕐᖄᖏᑦ 

ᖃᐅᔨᓴᖃᑦᑕᓚᐅᕐᑐᑦ ᓇᐅᑦᓯᑐᐃᑦᓱᑎᓪᓗ ᓄᑖᖑᓂᕐᐹᓂᒃ ᐃᑯᐊᓪᓚᑐᕐᓂᐊᕕᐅᑉ ᐃᓪᓗᖓᑕ ᐱᖁᑎᖏᓐᓂᒃ, 

ᐅᐃᒪᓇᕐᑐᓂᒃ ᑲᒪᓂᕐᒧᑦ ᐋᕐᕿᓱᕐᓯᒪᐅᑎᖏᑦ ᐊᐅᓚᒍᑎᖏᓪᓗ.  

ᕈᐁ ᓅᓚᓐ ᐃᓚᒋᔭᐅᓕᓚᐅᕐᒥᔪᖅ ᐱᓇᓱᕝᕕᑎᓐᓄᑦ ᑐᖓᓕᐅᓕᕐᓱᓂ ᐃᑯᐊᓪᓚᑌᓕᒪᓂᕐᒥᒃ ᐅᖑᒪᑦᓯᔨᐅᑦᓱᓂ 

ᐊᒻᒪᓗ ᐃᓄᓕᒫᓂᒃ ᐊᑦᑕᓇᕐᑌᓕᒪᓂᕐᒥᒧᒃ ᐱᓪᓗᑯᑦᑐᓕᕆᔨᐅᑦᓱᓂ. ᐱᓇᓱᑦᓯᒪᓕᕐᑐᖅ 30 ᐊᕐᕌᒍᐃᑦ ᐅᖓᑖᓄᑦ 

ᓂᐅ ᐳᐊᓐᔅᒍᐃᒃ ᐃᑯᐊᓪᓚᑐᕐᓂᐊᑎᖏᑦᑕ ᐊᓪᓚᕕᖓᓂᒃ. ᐱᓇᓱᖃᑎᒋᑦᓱᒍ ᒍᐃᓕᐊᒻ ᒥᒃᒍᐃ, ᐳᓛᕆᐊᕐᓯᒪᓕᕐᑐᑦ 

ᐃᓘᓐᓇᑲᓴᖏᓐᓂᒃ ᓄᓇᓕᓐᓂᒃ ᐊᒻᒪᓗ ᐳᓛᕆᐊᓛᕈᒪᑦᓱᑎᒃ ᐃᓘᓐᓇᖏᓐᓂᒃ ᑲᕙᒫᐱᓐᓂᒃ ᐊᕐᕌᒎᑉ ᓈᓂᖓᓂᒃ. 

ᐃᑯᐊᓪᓚᑌᓕᒪᓂᕐᒥᒃ ᐅᖑᒪᑦᓯᔨᐅᑉ ᐱᓪᓗᑯᑦᑐᓕᕆᕕᖓ ᖃᓄᐃᓘᕐᑎᐅᓂᖃᓲᖅ ᓴᐳᑦᔨᖃᑦᑕᓂᕐᒥᒃ ᓄᓇᓕᒻᒥᒃ 

ᓇᓗᓀᕐᓯᑎᑦᓯᖃᑦᑕᓂᒃᑯᑦ ᐱᐅᓯᒋᐊᓂᖃᕈᑕᐅᒋᐊᓕᓐᓂᒃ ᐃᑯᐊᓪᓚᑐᕐᓂᐊᓂᕐᒨᓕᖓᔪᓂᒃ, ᐃᑲᔪᕐᓯᓂᒃᑯᓗ ᐃᓄᓕᒫᓄᑦ 

ᐊᑦᑕᓇᕐᑐᒦᑦᑎᓯᑦᑌᓕᓂᐅᑉ ᐱᓇᓱᐊᕐᑕᐅᒍᑎᖏᓐᓂᒃ ᐊᒻᒪᓗ ᐃᑲᔪᕐᓯᓂᒃᑯᑦ ᐃᑯᐊᓪᓚᑐᕐᓂᐊᕕᓐᓂᒃ 

ᑭᖕᖒᒪᒋᔭᖏᑎᒍᑦ. ᐊᒥᓱᒐᓛᑦ ᖃᐅᔨᓴᕐᓂᕕᓃᑦ ᐱᔭᕇᕐᑕᕕᓂᐅᔪᑦ ᓄᓇᓕᓐᓄᑦ ᐳᓚᕋᕐᑐᕕᓂᐅᑎᓪᓗᒋᑦ ᐊᒻᒪᓗ 

ᑐᓴᕐᑎᓯᐅᑎᑦᓴᖏᑦ ᑐᓂᐅᕐᖃᑕᐅᓛᕐᓱᑎᑦ ᐃᓪᓗᓂᒃ ᓇᒻᒥᓂᖁᑎᓕᓐᓄᑦ.  

ᑕᔅᑎᓐ ᒍᐄᑦ, ᓄᑖᖅ ᐊᐅᓚᐅᓯᐅᕐᑎᒃ, ᐳᓚᕋᕐᓯᒪᓕᕐᑐᖅ ᐊᒥᓲᓂᕐᓴᓄᑦ ᑲᕙᒫᐱᒃᑯᓄᑦ ᐊᑯᓂᐅᖕᖏᑐᐊᐱᒃᑯᑦ 

ᐱᓇᓱᑦᑎᕈᓕᓚᐅᕋᒥᓂᑦ ᐱᓇᓱᕝᕕᑎᓐᓄᑦ. ᐳᓚᕋᕐᓂᒥᓂᒃ, ᓯᕗᓪᓕᐸᐅᑦᔨᓚᐅᕐᑐᖅ ᐃᓕᐅᕐᙯᓂᕐᒥᒃ AIS 

ᐋᕐᕿᓱᕐᓯᒪᐅᑎᖏᓐᓂᒃ ᐊᒻᒪᓗ FLIR ᐊᑦᔨᓕᐅᕈᑎᓂᒃ ᐊᓐᓇᑐᐃᓂᐅᑉ ᐅᒥᐊᖁᑎᖏᓐᓂᒃ. 

 

 

ᒪᑉᐱᒐᖅ ᒪᑉᐱᓗᒍ ᐊᓪᓚᓯᒪᔪᖏᑦ ᐱᓇᓱᕝᕕᐅᑉ ᐱᓇᓱᑦᑎᖏᑦ  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ᐃᓚᒋᐊᒍᑎ ᐊ - ᐱᓇᓱᑦᑏᑦ 

ᑯᕆᒃ ᓕᖕᑲᐅᑦ, ᑲᒪᔨᒻᒪᕆᒃ, ᑰᑦᔪᐊᖅ 

ᐅᖄᓚᐅᑎᖓ. 819-964-2961, ᐱᑑᒍᑎᖓ. 2312, ᖃᕆᑕᐅᔭᒃᑯᑦ ᐊᓪᓚᕕᖓ: clingard@krg.ca  

 

ᒥᑦᔅ ᕖᐅᓪ, ᐃᓄᓐᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᑐᑭᒧᐊᑦᑎᓯᔨ, ᑰᑦᔪᐊᖅ  

mailto:clingard@krg.ca

ᐅᖄᓚᐅᑎᖓ. 819-964-2961, ᐱᑑᒍᑎᖓ. 2402, ᖃᕆᑕᐅᔭᒃᑯᑦ ᐊᓪᓚᕕᖓ: mvail@krg.ca  

 

ᐳᐃᑦᔨᑦ ᐹᕋᑎᔅ, ᐃᓄᓐᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᑐᑭᒧᐊᑦᑎᓯᔨ, ᑰᑦᔪᐊᖅ 

ᐅᖄᓚᐅᑎᖓ. 819-964-2961, ᐱᑑᒍᑎᖓ. 2398, ᖃᕆᑕᐅᔭᒃᑯᑦ ᐊᓪᓚᕕᖓ: bparadis@krg.ca  

 

ᓖᓴ ᒨᓪᓴᓐ-ᓕᓐᑕᓐ, ᐊᐅᓚᑦᓯᓂᓕᕆᓂᕐᒥᒃ ᐱᓪᓗᑯᑦᑐᓕᕆᔨ, ᑰᑦᔪᐊᖅ  

ᐅᖄᓚᐅᑎᖓ. 819-964-2961, ᐱᑑᒍᑎᖓ. 2328, ᖃᕆᑕᐅᔭᒃᑯᑦ ᐊᓪᓚᕕᖓ: lmlinton@krg.ca  

 

ᑯᐃᔅ ᑕᕐᕿᐊᐱᒃ, ᐃᓄᓕᒫᓂ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐱᓪᓗᑯᑦᑐᓕᕆᔨ ᐊᒻᒪᓗ ᐱᓇᓱᖃᑎᒌᓂᒃ ᓯᕗᓕᕐᑎ 

(ᐅᖓᕙ) ᑰᑦᔪᐊᖅ   

ᖃᕆᑕᐅᔭᒃᑯᑦ ᐊᓪᓚᕕᖓ 

ᔪᐊᑕᓐ ᔫᓇᓯ, ᐃᓄᓐᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐱᓪᓗᑯᑦᑐᓕᕆᔨ (ᑕᓯᐅᔭᕐᔪᐊᖅ), ᑰᑦᔪᐊᕌᐱᒃ 

ᐅᖄᓚᐅᑎᖓ. 819-929-3091, ᖃᕆᑕᐅᔭᒃᑯᑦ ᐊᓪᓚᕕᖓ: jjones@krg.ca  

 

ᓯᑏᕙᓐ ᒍᐊᓪᑯ, ᐃᓄᓐᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐱᓪᓗᑯᑦᑐᓕᕆᔨ (ᐃᑭᕋᓴᕐᓱᐊᖅ), ᓴᓪᓗᐃᑦ  

ᐅᖄᓚᐅᑎᖓ. 819-255-8801, ᐱᑑᒍᑎᖓ. 228, ᖃᕆᑕᐅᔭᒃᑯᑦ ᐊᓪᓚᕕᖓ: swalker@krg.ca  

 

ᑕᔅᑎᓐ ᒍᐃᑦ, ᐊᐅᓚᐅᓯᐅᕐᑎ  

ᐅᖄᓚᐅᑎᖓ. 819-964-2961, ᐱᑑᒍᑎᖓ. 2416, ᖃᕆᑕᐅᔭᒃᑯᑦ ᐊᓪᓚᕕᖓ: dreid@krg.ca 

 

ᒍᐃᓕᐊᒻ ᒥᒃᒍᐃ, ᐃᓄᓐᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐊᒻᒪᓗ ᐃᑯᐊᓪᓚᑌᓕᒪᓂᕐᒧᑦ ᐅᖑᒪᑦᓯᓂᕐᒥᒃ 

ᐱᓪᓗᑯᑦᑐᓕᕆᔨ 

ᐅᖄᓚᐅᑎᖓ. 819-964-2961, ᐱᑑᒍᑎᖓ. 2268 ᖃᕆᑕᐅᔭᒃᑯᑦ ᐊᓪᓚᕕᖓ: wmccrae@krg.ca  

 

ᕈᐁ ᓅᓚᓐ, ᐃᓄᓐᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐊᒻᒪᓗ ᐃᑯᐊᓪᓚᑌᓕᒪᓂᕐᒧᑦ ᐅᖑᒪᑦᓯᓂᕐᒥᒃ ᐱᓪᓗᑯᑦᑐᓕᕆᔨ   

ᐅᖄᓚᐅᑎᖓ. 819-964-2961, ᐱᑑᒍᑎᖓ. 2268 ᖃᕆᑕᐅᔭᒃᑯᑦ ᐊᓪᓚᕕᖓ: rnolan@krg.ca  

 

ᐃᑯᐊᓪᓚᑐᕐᓂᐊᓂᕐᒥᒃ ᐱᒋᐅᕐᓭᔨ, ᐃᓐᓄᑕᐅᒪᖕᖏᑐᖅ 

 

ᐊᐅᓚᐅᓯᐅᕐᑎ, ᐃᓐᓄᑕᐅᒪᖕᖏᑐᖅ  

